
Crynodeb gweithredol

Nod y prosiect yw treialu effeithiolrwydd bio-blaladdwyr amgylcheddol-sensitif, newydd i reoli clwy tatws hwyr
yn lle fformwleiddiadau copr, sy’n chwistrell wenwynig iawn a ddefnyddir gan ffermwyr organig ar hyn o bryd.

Cafodd Alffa-hederin, sef saponin sydd i'w gael mewn eiddew cyffredin, Hedera helix, ei echdynnu a’i
fformiwleiddio fel chwistrell i reoli clwy tatws. Yn ogystal, mae Emerald Crop Science Ltd wedi datblygu
OptiYield Diamond (OptD) fel cynnyrch bio-ysgogydd newydd, sy’n deillio o ffosffonad a allai helpu planhigion
i dyfu’n gryfach ac o bosibl gynyddu eu hymwrthedd i blau a chlefydau a gwella cynhyrchiant. Cafodd OptD
ei brofi ar ei ben ei hun ac ar y cyd & Hederin i weld pa mor effeithiol ydoedd yn rheoli’r clwy mewn cnydau
tatws ac a oes perthynas synergyddol i'w chael rhwng y ddau gynnyrch.

Gwnaed y treialon maes ar ddau safle yn 2017:

e Ty'n yr Helyg, sy'n fferm organig ger Aberystwyth, a fu'n cymharu effeithiolrwydd dau grynodiad
gwahanol o Hederin a Cuprokylt (ffwngleiddiad copr ocsiclorid a ganiateir mewn systemau organig) a
rheolydd (dwr tap).

¢ Canolfan Ymchwil Henfaes, ger Bangor, a fu'n cymharu effeithlonrwydd Hederin, OptD, a chyfuniad
0 Hederin ac OptD & ffwngleiddiaid synthetig safonol a rheolydd (dim triniaeth)

Yng ngoleuni’r data a phrofiadau o 2017, newidiwyd y fethodoleg yn 2018 i gynnwys crynodiadau uwch o
Hederin, echdynnyn llai pur (90% Hederin), ac ychwanegyn ‘Crusade’ sy’'n helpu i orchuddio’r dail yn well ac
yn atal y deunydd rhag drifftio.

Rhoddwyd y triniaethau i blotiau a oedd wedi’u trefnu ar gynllun blociau ar hap, yn wythnosol, cyn i
symptomau’r clwy ddod i'r amlwg ac fel y gwelir isod:

Henfaes Ty’n yr Helyg

2017 2018 2017 2018
1 Hederin @ 0.1% Hederin @ 0.1%*** Hederin (1g/1) Hederin 0.1%
2 OptD Hederin pur 90% @ 0.2% Cuprokylt* Cuprokylt*
3 Hederin ac OptD Hederin @ 0.1% + Crusade | Hederin (0.1%) Hederin 0.3%
4 Shirlan neu OptiYield Diamond Dwr tap Dwr tap

Ranman**

5 Dim triniaeth Mancozeb **
6 Dwr tap
*  Ffwngleiddiaid sy’n deillio o gopr mewn systemau organig
**  Ffwngleiddiaid synthetig a ddefnyddir yn gyffredin mewn systemau confensiynol
*¥** 0.1% = 1g/|

Aseswyd effeithiolrwydd y triniaethau drwy fesur cynnydd epidemig y clwy tatws ym mhob plot, yn ogystal a
maint y cnwd cloron a’i iechyd ym mhob plot ar él cynaeafu.

Ar 0.1 %, ni chafodd Hederin lawer o effaith os o gwbl 0’i gymharu & dwr tap yn y naill safle yn y naill flwyddyn.
Hefyd, nid oedd yr ychwanegyn Crusade yn gwneud Hederin yn llawer mwy effeithiol ar y crynodiad hwn.

Ar grynodiadau o0 0.2 % (echdynnyn pur 90%) a 0.3% (pur 100%), roedd Hederin yn gallu arafu, ond nid
stopio, cynnydd clwy tatws ym mhob safle yn y ddwy flynedd. Fodd bynnag, roedd yn llai effeithiol na
thriniaethau ffwngleiddiaid safonol (copr sy’n cynnwys ‘Cuprokylt’ yn Nhy’n yr Helyg a Mancozeb/ Shirlan/
Ranman neu Mancozeb yn Henfaes).

OptD, ar y llaw arall, a brofwyd bob blwyddyn yn safle Henfaes, oedd y driniaeth fwyaf effeithiol, bob tro.
Roedd yn perfformio’n well na ffwngleiddiaid safonol a’r triniaethau Hederin, i reoli lledaeniad y clwy ar y dalil
a rheoli’r clwy yn y cloron, gan esgor ar y cnwd marchnadol o’r maint gorau. Yn 2018, ar gyfartaledd dim ond



3% o’r deiliach oedd wedi’u heintio ar ddiwedd y treial, o’'i gymharu & 47.5% ar gyfer Mancozeb a rhwng 91%
a 100% ar gyfer yr holl driniaethau eraill. Yn 2017, cafodd OptD ei gyfuno & Hederin, a llwyddodd i reoli’'r
clwy’n well 0’i gymharu ag OptD ar ei ben ei hun, gan arafu cynnydd yr epidemig.

Mewn achosion lle gwelwyd Hederin yn arafu epidemig y clwy tatws, ni adlewyrchwyd hyn mor glir ag y
byddech wedi’i ddisgwyl yn y data ar faint cnydau, ac roedd hynny’n awgrymu nas rheolwyd yr epidemig yn
ddigonol drwyddo draw i arwain at gnwd tatws mwy. Fodd bynnag, roedd rhai gwahaniaethau y gellir tynnu
sylw atynt:

e Yn 2018 yn Nhy’'n yr Helyg, roedd cyfanswm y cnwd a chyfran y cloron a oedd yn fwy na 45mm gyda’r
driniaeth 0.3 Hederin yn debyg i'r cnwd a driniwyd & Cuprokylt ac yn fwy na’r cnwd yn y plot 0.1%
Hederin a dwr tap.

e Yn 2018 roedd cyfanswm y cnwd yn y plotiau OptD yn debyg i driniaethau eraill (er bod y clwy tatws
yn cael ei reoli'n llawer gwell yno), ac roedd y cnwd marchnadol yn amiwg yn fwy.

Awgryma’r canlyniadau nad yw Hederin ar y crynodiadau a brofwyd, ar ei ben ei hun, yn rhoi rheolaeth cystal
a rhaglenni ffwngleiddiaid safonol mewn systemau confensiynol nac & chopr mewn systemau organig. Fodd
bynnag, mae’n bosibl bod ganddo ran i'w chwarae mewn rhaglenni rheoli clefydau integredig, er enghraifft,
ary cyd & mathau o datws sydd ag ymwrthedd i glwy tatws neu pan gaiff ei gymysgu ag OptD neu gynhyrchion
tebyg.

1. Trosolwg ar y prosiect

Nod y prosiect oedd treialu effeithiolrwydd bio-blaladdwyr newydd, amgylcheddol-sensitif i reoli clwy tatws
hwyr. Saponin sy’'n cael ei echdynnu o'r eiddew cyffredin, Hedera helix, yw’r cynnyrch Hederin, ac fe'i
datblygwyd gan Naturiol Bangor Ltd.

Mae Naturiol Bangor Ltd, sy’n gwmni sy’n gweithio i ddatblygu a chyflenwi cemegau perfformio naturiol,
newydd ddatblygu dull ar gyfer ynysu un saponin o’r enw Alffa hederin (a elwir o hyn ymlaen yn ‘Hederin’)
mewn sypiau o eiddew. Dangoswyd bod Hederin yn actif mewn treialon yn erbyn organebau eraill, ac mae
gwaith cychwynnol gan Naturiol Bangor Ltd, wedi dangos y gall echdynnyn craidd warchod deiliach rhag clwy
tatws hwyr a chynhyrchu cnydau marchnadol mwy. Yn y treial hwn rhoddwyd ar brawf:

o Effeithiolrwydd gwahanol grynodiadau o Hederin pur
o Effeithiolrwydd echdynion Hederin pur 100% a 90%

e Aall ‘Crusade’ sy’'n helpu i'r cynnyrch lynu’n well wrth y dail &’i atal rhag drifftio, wneud Hederin pur
90% yn fwy effeithiol
Yn ogystal, mae Emerald Crop Science Ltd, wedi datblygu cynnyrch bio-ysgogydd newydd, OptiYield
Diamond (a elwir hefyd yn OptD neu Phi Diamond). Ysgogydd planhigion yw hwn. Mae’n deillio o botasiwm
ffosffid, asidau hwmig a halwynau mwynol, ac fe allai helpu planhigion i dyfu’n gryfach ac o bosibl gynyddu
eu gallu i wrthsefyll plau a chlefydau a gwella maint cnydau. Fe wnaeth y prosiect asesu pa mor effeithiol
ydyw am reoli clwy tatws ar ei ben ei hun ac ar y cyd a Hederin.

Gwnaed y treialon ar ddau safle yn 2017 a 2018:

o Ty'n yr Helyg, sy’'n fferm organig ger Aberystwyth, a fu'n cymharu effeithiolrwydd dau grynodiad
gwahanol o Hederin a Cuprokylt (ffwngleiddiad copr ocsiclorid a ganiateir mewn systemau organig) a
rheolydd (dwr tap).

o Fferm Henfaes, ger Bangor a fu'n cymharu effeithiolrwydd Hederin ar ei ben ei hun; OptD a Hederin;
crynodiad isel o Hederin gyda Crusade; rhaglenni ffwngleiddiaid synthetig safonol a rheolydd (dim
triniaeth na dwr tap)



2. Methodoleg
21 Paratoi a fformiwleiddio triniaethau echdynion eiddew

Caglwyd deiliach eiddew o amrywiol safleoedd a pharatowyd yr echdynion. Fe wnaeth canlyniadau’r treialon
yn 2017 fwydo i mewn i’r broses o ddatblygu’r cynnyrch yn 2018, ac felly roedd y fformwleiddiadau ychydig
yn wahanol yn y ddwy flynedd.

e Awgrymodd y data o 2017 fod echdynnyn ychydig yn llai pur yn fwy effeithiol, felly ychwanegwyd
echdynnyn pur 90% at y treial yn 2018

e Ychwanegwyd at yr Hederin pur Crusade (adjiwfant), sy’n gyfrwng newydd i wasgaru ac atal drifft, y
dywedir ei fod yn helpu’r cynnyrch i lynu’'n well wrth y deiliach

2.2 Treialon maes
2.21 Triniaethau

Defnyddiwyd y triniaethau canlynol yn y ddau safle fel y disgrifir yn Nhabl 1 isod:

Henfaes Ty’n yr Helyg
2017 2018 2017 2018
1 Hederin @ 0.1% Hederin @ 0.1 % Hederin (1 g/l) Hederin 0.1 %
2 OptD 90 % hederin pur @ 0.2 % Cuprokylt* Cuprokylt*
3 Hederin ac OptD Hederin @ 0.1% + Crusade | Hederin (0.1 %) | Hederin 0.3 %
4 Shirlan neu OptiYield Diamond Dwr Tap Dwr Tap
Ranman**
5 Dim triniaeth Mancozeb**
6 Dwr Tap
*  Ffwngleiddiad sy’n deillio o gopr fel a ddefnyddir mewn systemau organig
** Ffwngleiddiad synthetig a ddefnyddir yn gyffredin mewn systemau confensiynol
*EX 0.1% = 1g/I

Tabl 1: Crynodeb o’r triniaethau
Roedd y gwahaniaethau rhwng y triniaethau yn y ddau safle yn adlewyrchu:

e Gwahanol arferion a rheoliadau mewn systemau organig a systemau confensiynol. Mae safonau
organig yn gwahardd ffwngleiddiaid ‘synthetig’ ac felly, y driniaeth safonol yn Nhy’'n yr Helyg oedd
cynnyrch copr ocsiclorid, Cuprokylt, yn lle’r ffwngleiddiad synthetig yn Henfaes.

e Yramser oedd ar gael i staff gasglu data. Roedd mwy o amser staff ac adnoddau ar gael yn Henfaes
o’'i gymharu & Thy’n yr Helyg. O’r herwydd, bu modd cynnwys triniaethau ychwanegol yn Henfaes.

2.22  Cynllun y treial a’i reoli

Mae nifer y triniaethau a’r dyblygiadau yn y ddwy flynedd ym mhob safle i'w gweld isod yn Nhabl 2 a Ffigur
1. Trefnwyd y triniaethau mewn cynllun bloc ar hap. Gweler Atodiad 1 am y manylion.



Henfaes Ty’n yr Helyg
2017 2018 2017 2018
Nifer triniaethau 5 6 4 4
Nifer dyblygiadau 4 4 4 5
Cyfanswm y Plotiau 20 24 16 20

Tabl 2: Crynodeb o ddyblygiadau o’r triniaethau

" 050712017

Ffigur 1: Plotiau yn Henfaes, 2017



Cafodd y plotiau eu trin fel a ddisgrifir yn Nhabl 3 isod.

Gweithrediad/ Nodweddion

Ty’n yr Helyg

Henfaes

Paratoi’r ddaear

Aredig, trin a gwrteithio a ffurfio rhychau

Math

Maris piper a King Edward

Rhesi ymledu (i hwyluso
lledaeniad y clwy)

Dwy res heb eu trin rhwng
rhesi o blotiau

Dwy res o datws Blue Danube
ar eu hyd. 1 rhes o datws Blue
Danube ac 1 rhes o Maris
Piper neu King Edward ar
draws

Nifer y planhigion/ plotiau

20a30

20a 28

Gofod rhwng planhigion

0.75m rhwng y rhychau, 0.33m yn y rhesi

Dyddiad plannu a maint yr
hadyd tatws

Plannwyd hadyd 35 — 45mm
ar 08/05/2017 a 01/06/2018

Plannwyd hadyd 35 — 45mm
ar 08/05/2017 a 01/06/2018

Rheoli’r cnydau

Chwynnu & llaw nes bod y
canopi gwlydd yn
gorchuddio’r rhesi

Dyfrhau o brif
gyflenwad y cae gan
ddefnyddio system
dyfrhau drwy ddiferion
T-tape o 10 Gorffennaf
ymlaen

Ar 61 i’r planhigion ddod
i'r golwg, gwrteithio ary
wyneb a 20kg o belenni
tail ieir sy’n organig-
gymeradwy ar raddfa o
100g y metr sgwar.
Dadansoddiad: 5 % N, 3
% P205, 3 % K20

Rhoi chwynladdwr gweddilliol
wythnos ar 6l plannu.

Chwynnu & llaw y chwyn
wnaeth osgoi’r
chwynladdwr, yn bennaf
Codwarth Du a Mwg-y-
ddaear, ddechrau
Gorffennaf

Dyfrhau o brif gyflenwad
y cae gan ddefnyddio
system dyfrhau drwy
ddiferion T-tape o 20
Gorffennaf ymlaen

Dyddiad tynnu’r gwlydd

01/09/2017, 13/09/2018

15/09/2017, 10/10/2018

Cynaeafu a storio

Cynaeafwyd y cloron ar 27 -
28 Medi 2017 a 8-10 Hydref
2018. Cawsant eu storio
mewn bocsys tatws pren
mewn sied sych.

Cynaeafwyd y cloron ar 5-15
Hydref 2017 a 18 -20 Hydref
2018. Cawsant eu storio
mewn rhwydi mewn sied sych.

Mae’r testun gwyrdd yn berthnasol i 2017, coch i 2018 ac mae du yn gyffredin i’r ddwy flynedd

Tabl 3: Nodweddion/ gweithrediadau trin y plotiau




2.23 Rhoi’r triniaethau

Rhoddwyd y triniaethau bob wythnos fel y nodir yn Nhabl 4 ar raddfa o 5 L/plot gan ddefnyddio chwistrellwr

cnapsach i bwynt goferu

Ty’n yr Helyg Henfaes

2017 2018 2017 2018
17 Gorffennaf* 24 Gorffennaf | 13 Gorffennaf | 25 Gorffennaf
24 Gorffennaf 31 Gorffennaf | 20 Gorffennaf | 1 Awst
31 Gorffennaf 7 Awst 27 Gorffennaf | 8 Awst
7 Awst 16 Awst 3 Awst 17 Awst

22 Awst 23 Awst

29 Awst 30 Awst

4 Medi 6 Medi

13 Medi

**Oherwydd oedi cyn cael caniatad i lacio’r rheolau er mwyn defnyddio copr, ni roddwyd Cuprokylt tan wythnos 2

2.25 Asesu bygythiad clwy tatws

Tabl 4: Amserlen ar gyfer rhoi’r triniaethau

Dangosir nifer y dyddiau pan gyflwynwyd rhybuddion Cyfnod Hutton llawn gan wasanaeth yr AHDB ‘Fight
Against Blight” ar gyfer y codau post yn y ddau safle (SY23 ar gyfer Ty'n yr Helyg ac LL33 ar gyfer Henfaes).
Mae Cyfnod Hutton llawn yn digwydd pan fodlonir y meini prawf canlynol ar ddau ddiwrnod olynol: Mae’r
isafswm tymheredd aer yn o leiaf 10°C, y Lleithder Cymharol yn 90% neu’n uwch am o leiaf 6 awr.

2.26 Asesu’r clwy ar ddail

Amcanwyd maint y clwy ar ddail yn 6l canran y deiliach y gwelwyd eu bod wedi’u heintio. Cafodd pob plot ei
sgorio ar y dyddiadau a welir yn Nhabl 5 isod.

2.27 Asesu maint y cnwd ac iechyd y cloron

Ty’n yr Helyg Henfaes
2017 2018 2017 2018
25 Gorffennaf 24 Gorffennaf | 07 Awst 25 Gorffennaf
02 Awst 31 Gorffennaf | 14 Awst 1 Awst
08 Awst 8 Awst 18 Awst 6 Awst
15 Awst 16 Awst 12 Medi 14 Awst
22 Awst 22 Awst
29 Awst 29 Awst
4 Medi 3 Medi
8 Medi
13 Medi

Tabl 5: Amserlen ar gyfer asesu’r clwy ar ddail

Cynaeafwyd y cloron & llaw ar y dyddiadau a welir yn Nhabl 3. Cafodd y cloron ym mhob plot eu pwyso a’u
graddio yn 61 maint. Cofnodwyd nifer a mas y cloron heintiedig / pydredig ar gyfer pob plot yn y ddau safle

fel a ganlyn:



¢ Yn Nhy’n yr Helyg, cafodd y cloron iach rhwng 40mm a 70mm eu cyfrif a’'u pwyso. Cafodd y cloron a
oedd yn llai na 40mm & phydredd meddal a/neu glwy ar y cloron eu cyfrif ond nid eu pwyso oherwydd
bod y pydredd mor ddrwg fel nad oedd yn ymarferol gwneud hynny.

e Yn Henfaes, cafodd y cloron eu cynaeafu i rwydi a'u storio mewn sied sych i sychu. Ar 6l iddynt
sychu, cafodd y cloron iach oedd yn mesur mwy na 45mm (cnwd marchnadol) a'r cloron iach a oedd
yn mesur llai na 45mm eu pwyso. Cafodd y cloron &’r clwy a/neu bydredd meddal eu pwyso.

3. Canlyniadau

3.1 Ty'nyrHelyg

3.11  Bygythiad clwy tatws

Mae manylion y rhybuddion Cyfnod Hutton Llawn a roddwyd ar gyfer cod post SY23 yn 2017 a 2018 i'w
gweld yn Nhabl 6. Mae Maen Prawf Hutton yn digwydd pan geir dau ddiwrnod olynol pan mae’r tymheredd
yn o leiaf 10°C, a phan geir o leiaf chwe awr o leithder cymharol (90%).

2017 2018

Meh 1 2 3 4

Medi 1
5 6 7

12 13 14 15

21 22

24| 25| 26| 27| 28| 29

Tabl 6: Rhybuddion Cyfnod Hutton ar gyfer ardal cod post SY23

Roedd patrymau bygythiad y clwy tatws yn wahanol ar gyfer y ddwy flynedd. Ymddangosodd y clwy yn llawer
cynharach yn 2018 o'i gymharu & 2017 a chafwyd mwy o gyfnodau Hutton ym mis Gorffennaf 2018 0’i
gymharu & mis Gorffennaf 2017. Cafwyd 18 cyfnod yn Awst 2017 o’'i gymharu ag 11 ym mis Awst 2018. Yn
anecdotaidd mae hyn yn peri syndod oherwydd bod y Deyrnas Unedig drwyddi draw wedi cael amodau sych
iawn yn ystod dechrau haf 2018.



3.12  Clwy ary dail

Cafodd cynnydd y clwy tatws hwyr yn Nhy’n yr Helyg ei sgorio ac mae i'w weld yn Ffigur 2 ar gyfer 2017 ac
yn Ffigur 3 ar gyfer 2018. Ni ellir cymharu’r ddwy flynedd yn uniongyrchol oherwydd:

e Body crynodiadau o’r fformwleiddiadau Hederin yn wahanol yn 2018 oherwydd profiad y flwyddyn
flaenorol

¢ Roeddy math o datws yn wahanol, gan symud oddi wrth Maris Piper yn 2017 at fath sy’n fwy
agored i'r clwy, Kind Edward, yn 2018.

Ffigur 2: Sgoriau cyfartalog clwy tatws hwyr, Ty’n yr Helyg 2017

Hederin gwanedig = 0.1% (1g/l)

100
90
80
70
60
50
40
30
20
10

0 - |
24-Jul 31-Jul 07-Aug 14-Aug 21-Aug 28-Aug 04-Sep)

Date of assessment

% Foliage blighted

e Copper Hederin 0.1% Hederin 0.3% Tapwater

Ffigur 3: Sgoriau cyfartalog clwy tatws hwyr, Ty’n yr Helyg 2018

Yn 2017, datblygodd haint y clwy tatws yn gyflym. Roedd rhywfaint o fesurau rheoli’r clwy i'w gweld erbyn
wythnos 3 yn enwedig gyda'r plotiau copr (56% wedi'u heintio) a 0.3% Hederin (61% wedi’'u heintio) o’i
gymharu &’r driniaeth reoli (79% wedi'u heintio). Erbyn wythnos 4 o’r epidemig, roedd mesurau rheoli’r clwy
i'w gweld amlycaf ar gyfer y driniaeth gopr (63% wedi’u heintio) ond roedd y mesurau rheoli ar gyfer Hederin
cryfder llawn (81% wedi’u heintio) yn dal i fod yn well nag ar gyfer y driniaeth rheoli dwr tap (98% wedi'u
heintio) ac ar gyfer Hederin gwanedig (98% wedi’u heintio hefyd).



Mae lluniau sampl o blotiau o bob triniaeth i'w gweld isod yn Ffigur 4

Hederin

Hederin gwanedig

Dwr Tap / Rheolydd

Ffigur 4. Delweddau o blotiau o bob triniaeth yn Nhy’n yr Helyg (ar 8 Awst 2017)

Yn 2018, daeth haint y clwy tatws yn hwyrach (fe’i gwelwyd gyntaf ar 7 Awst) ond cynyddodd yn gyflym ar 6l
hynny, gyda 100% o’r deiliach wedi’u heintio yn y plot rheoli 3 wythnos yn ddiweddarach. Dilynodd y 0.1%
Hederin batrwm tebyg i’r plot rheoli dwr tap. Roedd y 0.3% Hederin yn debyg i’r driniaeth gopr. Fe wnaeth y
ddwy driniaeth hyn atal y clwy rhag dechrau am wythnos o’i gymharu & dwr tap a 0.1% Hederin. Ar 21 Awst,
rhoddai’r copr a’r 0.3% Hederin lefelau rheoli tebyg iawn, ond wythnos yn ddiweddarach roedd 44% o’r
deiliach wedi’'u heintio yn y plotiau copr o’'u cymharu & 63% yn y 0.3% Hederin. Erbyn 4 Medi roedd yr holl
ddeiliach bron wedi’u heintio gyda’r ddwy driniaeth (100% yn y plotiau 0.3% Hederin a 98% yn y plotiau copr).

3.13 Maint y Cnwd

Isod, darperir pwysau cyfartalog y cloron ym mhob plot a phob triniaeth, yn 8l bracedi maint, ar gyfer pob

blwyddyn.

Mae’r canlyniadau ar gyfer 2017 i'w gweld isod yn Nhabl 7 a Ffigur 6.

% cyfanswm

Triniaeth Mas cyfartalog y cloron (KQ) y cnwd yny
plot rheoli
<40mm 40 — 65mm 66 — 70mm >70mm Cyfanswm
Hederin 1.05 7.48 0.35 1.09 9.97 84
Cuprokylyt 1.03 7.7 0.3 1.33 10.36 87
gv(\a/:(nazgig 1.1 8 0.25 0.65 10.01 84
Dwr Tap 0.8 8.65 1.35 1.1 11.9

Tabl 7: Cyfanswm mas cyfartalog y cloron/ plot yn Nhy’n yr Helyg 2017

Ffigur 6: Cyfanswm mas cyfartalog y cloron ym mhob plot, Ty’n yr Helyg, 2017

Dengys y canlyniadau mai yn y plotiau rheoli, na chawsant eu trin, y ceid y cnwd mwyaf. Mae hyn yn syndod
ac ystyried bod effeithiolrwydd Cuprokylt wedi'i brofi, o leiaf, ac mae’n awgrymu effaith y safle yn hytrach nag
effaith y driniaeth.

Yn 2018 (Tabl 8 a Ffigur 7), gwelwyd gwahaniaethau mwy amlwg rhwng y triniaethau, o bosibl oherwydd
gwelliannau i gynllun yr arbrawf a llai o effeithiau safle. Dengys Tabl 9 bod y plotiau dwr tap a 0.1% Hederin
wedi esgor ar gnydau tebyg a dosbarthiadau tebyg rhwng cloron dan a dros 45mm. O’i gymharu, roedd
maint cyfartalog y cnwd o’r plotiau copr a 0.3 Hederin oddeutu 25% yn fwy o’i gymharu &’r driniaeth dwr
tap, gyda chyfran fwy o’r cloron dros 45mm.

% cyfanswm
y cnwd yny
plotiau
Triniaeth Cnwd cyfartalog/ plot (Kg) rheoli
<45mm >45mm Cyfanswm
Copr 5.30 6.87 12.17 127
Hederin 0.1% 5.76 4.48 10.24 107
Hederin 0.3% 5.50 6.34 11.84 124
Dwr Tap 5.56 4.02 9.58

Tabl 9: Mas cyfartalog y cloron/ plot, Ty’n yr Helyg 2018

Ffigur 7: Mas cyfartalog y cloron ym mhob plot, Ty’n yr Helyg, 2018



3.14  Ansawdd y Cloron
Mae’r canlyniadau o ran iechyd y cloron yn fwy amwys. Ar gyfer 2017, dengys Ffigur 8 nifer y cloron heintiedig a
dosbarthiad mas y cloron heintiedig ar draws y gwahanol fracedi maint.

Ffigur 8: Nifer cyfartalog y cloron heintiedig / pydredig 2017

Yn Ol pob golwg, y plotiau dwr tap oedd &'r nifer leiaf o gloron heintiedig a'r plotiau triniaeth Hederin oedd &’r
nifer fwyaf o gloron pydredig, ond mae angen cymryd gofal wrth ddehongli’r data. Amheuwyd mai gweddillion
cloron tarddiol a blannwyd yn hytrach na phydredd meddal oedd rhai o’r cloron pydredig mewn gwirionedd.

Gwelir hyn i ryw raddau drwy ganlyniadau 2018 (Tabl 10). Roedd nifer y cloron heintiedig yn debyg ar draws
yr holl driniaethau, ond fod mas y cloron heintiedig yn llawer uwch yn y triniaethau copr a 0.3% Hederin. Mae
hyn i'w ddisgwyl i ryw raddau, gan fod gan y triniaethau hyn gyfran fwy o gloron mwy.

Triniaeth Clwy ar y cloron % Dwr Tap
Mas
Nifer gramau
Copr 11.8 935.8 207
Hederin 0.1% 11.6 503.6 111
Hederin 0.3% 12.2 650.6 144
Dwr tap 12.2 452.6

Tabl 10: Nifer gyfartalog a mas y cloron heintiedig/ pydredig 2018



3.2 Henfaes

3.21  Bygythiad clwy tatws
Mae’r Cyfnodau Hutton a gofnodwyd ar gyfer Henfaes, cod post LL33 i'w gweld yn Nhabl 11 isod.

Mis Dyddiad Cyfanswm ar gyfer y mis
(dyddiau)

Mai 2 wythnos olaf 2

Mehefin 2 wythnos olaf 6

Gorffennaf 2 wythnos gyntaf 4

Awst Gydol y mis 8

Medi Gydol y mis 6

Tabl 11: Rhybuddion Cyfnod Hutton ar gyfer ardal cod post LL33 ar gyfer 2017

Mae hwn yn dangos bygythiad cymedrol o’i gymharu & safle Ty’'n yr Helyg, yn enwedig tua diwedd y tymor
tyfu. Wyth rhybudd Cyfnod Hutton yn unig a gafwyd yn Henfaes ym mis Awst o’'i gymharu & 18 yn ystod yr
un mis yn Nhy’n yr Helyg.

3.22 Clwy ar y dail

Yn Ffigur 9 fe welwch sgoriau cyfartalog clwy tatws hwyr mewn pedwar plot dyblyg a gafodd yr un driniaeth
yn 2017. Cyflwynir y data craidd yn Atodiad llII.

Ffigur 9: Sgoriau cyfartalog clwy tatws hwyr, Henfaes 2017

Mae’r gwerthoedd rheoli yn dangos cynnydd cyflym nodweddiadol y clwy gyda’r planhigion wedi’u diddeilio
100% erbyn 11 Medi.

Roedd ffwngleiddiaid masnachol yn arafu cynnydd y clwy tatws, gyda’r lefelau yn oddeutu 50% erbyn 11
Medi. Ceid tystiolaeth na chai tyfiant newydd ei amddiffyn yn rhan ganol y cynnydd, gan ganiatau i ragor o’r
clwy ddatblygu’n ddiweddarach.



Roedd y driniaeth Hederin yn arafu datblygiad cynnar y clwy tatws fel bod y gwerthoedd ar 23 Awst yn agos
iawn i werthoedd ffwngleiddiaid masnachol. Dangosai’'r sgér derfynol fod y cynnydd ar 6l y dyddiad hwnnw
yn sefydlog a’i fod wedi cyrraedd bron 100% erbyn 12 Medi.

Roedd y cynnydd gydag OptD yn digwydd yn araf ac roedd yn amlwg yn llai na Hederin a thriniaethau
ffwngleiddiaid masnachol ar 23 Awst ond ei fod wedi cynyddu’n araf i oddeutu 60% erbyn 12 Medi.

Cyfuniad o Hederin ac OptD, o’r holl driniaethau, a arweiniodd at y cynnydd arafaf. Roedd y lefelau’n debyg
i OptD tan y sg6r olaf oedd yn oddeutu 40% erbyn 12 Medi. Felly, cafwyd rhywfaint o dystiolaeth fod Hederin
gydag OptD yn cynnig mwy o warchodaeth nag OptD ar ei ben ei hun.

Er bod triniaethau Hederin yn llai effeithiol na thriniaethau ffwngleiddiaid masnachol erbyn diwedd y treial, ni
chafwyd dim tystiolaeth eu bod yn wahanol i ffwngleiddiaid masnachol yn y rhan gynharach o’r cynnydd.

Mae cynnydd y clwy tatws ar gyfer 2018 i'w weld isod yn Ffigur 10.

Ffigur 10: Sgoriau cyfartalog clwy tatws hwyr mewn pedwar plot dyblyg o bob triniaeth, 2018

Cynnydd y clwy ar ddail: roedd y plotiau a chwistrellwyd & dwr fel rheolydd yn dangos cynnydd cyflym
nodweddiadol y clwy ar y deiliach, gyda’r planhigion yn colli 100% o’u dail erbyn 12 Medi.

Fe wnaeth y ffwngleiddiad masnachol arafu cynnydd y clwy tan Fedi 13. Ar 61 y dyddiad hwnnw, cynyddodd
canran cyfartalog y clwy ar y dail yn arafach hyd at 47% ar 28 Medi a rhoddwyd y gorau i'r sgorio ar 6l hynny.

Roedd y driniaeth Hederin (0.1%) yn arafu datblygiad cynnar y clwy. Roedd y cynnydd yn arafach nag yn'y
plotiau rheoli ond yn gyflymach nag yn y plotiau triniaeth Mancozeb. Erbyn 28 Medi roedd y clwy ar y dail
wedi cyrraedd 99%. Roedd Hederin, 0.1% wedi’i ategu &'r lledaenydd ‘Crusade’ yn dilyn patrwm cynnydd
tebyg iawn ond fod y gwerthoedd (er nad oeddent yn wahanol iawn) bob tro yn fwy na’r gwerthoedd ar gyfer
Hederin 0.1% ar ei ben ei hun.

Roedd Hederin ar 0.2%, wedi’i buro’n rhannol i 90%, yn dangos gwell rheolaeth dros y clwy ar ddail na’r
cynnyrch wedji’i buro ar 0.1%. Roedd cromlin y cynnydd yn y canol rhwng Mancozeb a’r cynnyrch puredig ar
0.1% ond roedd wedi cyrraedd 91% erbyn y dyddiad sgorio olaf.

Cynnydd araf iawn a welwyd yn y plotiau a driniwyd ag OptD, roedd yn llawer arafach na’r plotiau Mancozeb
ac ni chyrhaeddodd ond ychydig dros 3% ar y dyddiad sgorio olaf.



Cafwyd tystiolaeth nad oedd lledaeniad y clwy yn y plotiau yn unffurf. Sefydlodd clwy tatws gwyllt mewn
treial arall ym mhen gorllewinol y cae ar 6 Awst. Lledaenodd y clwy yn raddol ar draws y cae dros yr
wythnosau nesaf, gan gael ei gario ar y prifwynt o’r de-orllewin. Tueddai sgoriau’r clwy ar ddail fod yn uwch
yny plotiau gorllewinol (effeithiwyd ar 1-8% o’r deiliach gweladwy) ac yn is yn y plotiau dwyreiniol (effeithiwyd
ar 17-24% o’r deiliach gweladwy).

Gwelwyd bod planhigion mewn rhai plotiau'n dangos tystiolaeth o glefyd feirysol (deiliach crebachlyd a
cham). Nid oedd y canopi deiliach yn cau drosodd yn y plotiau hyn. Daeth symptomau’r firws yn amlycach
wrth i'r tymor fynd yn ei flaen. Roedd y clefyd yn ddifrifol iawn ar blotiau 2 (0.1% Hederin), 3 (0.1% Hederin
+ Crusade) a 4 (rheolydd dvr).

3.23 Cnydau

Mae pwysau cyfartalog y cloron ym mhob plot a thriniaeth, wedi’'u rhannu yn 6l bracedi maint ar gyfer 2017,
i'w gweld yn Nhabl 12 a Ffigur 11. Mae’r data craidd ar gael yn Atodiad IV.

Triniaeth Mas cyfartalog y cloron (kg)
Gradd <45 mm Gradd >45 mm Cyfanswm
Rheolydd 35 17.3 20.8
Hederin 3.0 12.7 15.6
OptD 2.6 17.9 20.5
Hederin + OptD 3.2 17.0 20.2
Ffwngleiddiad 2.8 13.6 16.4
Tabl 12: Cyfanswm mas cyfartalog y cloron/plot, Henfaes 2017

Ffigur 11: Cyfanswm mas cyfartalog cloron/ plot, Henfaes 2017

Mae’r data ar faint cnydau o Henfaes yn peri dryswch braidd. Ac ystyried bod yr holl driniaethau wedi rheoli’r
clwy i ryw raddau (Ffigur 9), naill ai drwy leihau cyfanswm y deiliach heintiedig neu drwy arafu cynnydd
epidemig y clwy, byddem yn disgwyl i'r cnydau fod yn fwy yn y plotiau a gafodd eu trin o’'u cymharu &’r plotiau
rheoli. Yn wir, roedd y cnwd yn y plotiau rheoli yn fwy na’r triniaethau Hederin a’r ffwngleiddiad ac yn debyg
i'r triniaethau ‘OptD’ a ‘Hed + OptD’. Mae hyn yn awgrymu bod ffactorau eraill, na ellir eu casglu o’r data, ar
waith yn y treial hwn.



Mae’r data ar faint cnydau ar gyfer 2018 i'w weld isod yn Ffigur 12

Ffigur 12: Cyfanswm mas cyfartalog y cloron/ plot, 2018

Dangosai gyfanswm maint y cnydau mai triniaethau Mancozeb oedd yn esgor ar y cnydau mwyaf a’r
rheolydd dwr, y cnydau lleiaf. Roedd y cnydau a gafodd driniaethau eraill hanner ffordd (ac yn ol pob tebyg
ddim yn arwyddocaol). Triniaethau Opt a oedd yn esgor ar y cnydau marchnadol mwyaf (yn arwyddocaol
yn 0l pob tebyg). Roedd y cnydau marchnadol ar gyfer y tair triniaeth Hederin yn fwy (llawer mwy?) na’r
rheolydd ac nid oeddent yn wahanol i'r triniaethau Mancozeb. Roedd triniaethau OptD yn eithriadol yn eu
gallu i atal symptomau clwy tatws mewn cloron.

3.24 Ansawdd y Cloron

Dengys Ffigur 13 nifer gyfartalog y cloron pydredig a’r cloron & chlwy tatws ar gyfer pob un o’r triniaethau yn
2017. Yn Nhy’n yr Helyg, roedd ansawdd y cloron yn dda iawn. Ar gyfartaledd, roedd nifer y cloron pydredig
ym mhob triniaeth a’r rheolydd yn llai na 5 ym mhob plot. Yn y plotiau lle defnyddiwyd Hederin y cafwyd y
nifer fwyaf o gloron pydredig, ond gan fod y nifer absoliwt mor isel, mae’n anodd rhoi gormod o bwys ar y
canlyniad hwn.

Ffigur 13: Nifer gyfartalog y cloron heintiedig a phydredig, Henfaes 2017



4, Casgliadau

4.1 Effaith Hederin ar gynnydd clwy tatws

Ar grynodiadau o 0.2 % (echdynnyn pur 90%) a 0.3% (pur 100%), roedd Hederin ar ei ben ei hun yn gallu
arafu cynnydd yr epidemig clwy tatws ym mhob safle yn y ddwy flynedd, o’'i gymharu & pheidio & thrin (dwr
tap). Fodd bynnag, ni wnaeth atal yr epidemig clwy tatws rhag cyrraedd 100% erbyn diwedd y cyfnod monitro,
ac eithrio yn Nhy’n yr Helyg yn 2017 lle cyrhaeddodd 81% ac yn Henfaes yn 2018 lle cyrhaeddodd 91%.
Fodd bynnag, ar y crynodiadau hyn roedd Hederin yn llai effeithiol na thriniaethau ffwngleiddiad safonol
(Cuprokylt yn Nhy’n yr Helyg a Mancozeb/ Shirlan/ Ranman yn Henfaes).

Ar 0.1 %, ni chafodd Hederin lawer o effaith os o gwbl 0’i gymharu & dwr tap yn y naill safle yn y naill flwyddyn.
Nid oedd ychwanegu Crusade, sy’'n adjiwfant i wneud i'r cynhwysion actif lynu’n well wrth y deiliach, yn
gwneud Hederin yn llawer iawn mwy effeithiol ar y crynodiad hwn.

4.2 Effaith OptD ar gynnydd clwy tatws

OptD, a brofwyd yn Henfaes yn unig, oedd y driniaeth fwyaf effeithiol bob tro, gan arafu cynnydd y clefyd a
lleihau cyfran y deiliach oedd wedi’u heintio ar ddiwedd y cyfnod monitro. Yn 2018, ar gyfartaledd dim ond
3% o’r deiliach oedd wedi’u heintio, 0’i gymharu & 47.5% ar gyfer Mancozeb a rhwng 91% a 100% ar gyfer
yr holl driniaethau eraill.

Yn 2017, cafodd OptD ei gyfuno & Hederin, a llwyddodd i reoli’r clwy’n well 0’'i gymharu ag OptD ar ei ben ei
hun, gan arafu cynnydd yr epidemig a lleihau canran y deiliach oedd wedi’u heintio ar ddiwedd y cyfnod
monitro.

4.3 Effaith triniaethau ar faint ac ansawdd cnydau

Mewn achosion lle gwelwyd Hederin yn arafu epidemig y clwy, ni adlewyrchwyd hyn mor glir ag y byddech
wedi’i ddisgwyl yn y data ar faint cnydau, ac roedd hynny’n awgrymu nas rheolwyd yr epidemig yn ddigonol
drwyddo draw i drosi yn gynhyrchiant cloron gwell. Fodd bynnag, roedd rhai gwahaniaethau y gellir tynnu
sylw atynt. Yn 2018 yn Nhy’n yr Helyg, roedd cyfanswm y cnwd a chyfran y cloron a oedd yn fwy na 45mm
yn y driniaeth 0.3% Hederin yn debyg i'r cnwd a driniwyd & Cuprokylt ac yn fwy na’r cloron yn y plotiau 0.1%
Hederin a dwr tap. Adlewyrchir hwn yn y siart cynnydd clwy tatws (Ffigur 3). Fodd bynnag, mae’n anodd
gweld tueddiadau tebyg mewn safleoedd eraill nac mewn blynyddoedd eraill. Mae’n bwysig sylwi bod hyn
hefyd yn wir amy triniaethau heblaw am Hederin (h.y. Cuprokylt, ffwngleiddiaid synthetig ac OptD). Yr eithriad
i hyn yw OptD yn 2018. Yn yr achos hwn, er bod cyfanswm y cnwd yn debyg i driniaethau eraill (er bod y
clwy yn cael ei reoli'n llawer gwell yno), roedd y cnwd marchnadol yn amiwg yn fwy.

Mae’n anodd gwneud sylw ar effaith y triniaethau ar ansawdd y cloron, oherwydd bod nifer y cloron yn isel.

4.4 Casgliadau cyffredinol

Awgryma’r canlyniadau nad yw Hederin, ar ei ben ei hun, ar y crynodiadau a brofwyd yn rhoi rheolaeth cystal
a rhaglenni ffwngleiddiaid safonol mewn systemau confensiynol nac & chopr mewn systemau organig. Fodd
bynnag, mae’n bosibl bod ganddo ran i'w chwarae mewn rhaglenni rheoli clefydau integredig, er enghraifft,
ar y cyd & mathau o datws sydd ag ymwrthedd i’r clwy neu pan gaiff ei gymysgu ag OptD neu gynhyrchion
tebyg.



Atodiad I: Cynlluniau bloc ar hap

Henfaes 2017
Henfaes 2018
Ty'n yr Helyg 2017
Ty’n yr Helyg 2018

Data ar gynnydd clwy tatws, Ty’n yr Helyg

Rhif y Plot Triniaeth % dail heintiedig | % dail heintiedig | % dail heintiedig | % dail heintiedig
25/07/17 02/08/17 08/08/17 15/08/17
1 4 0.2 25 50 95
8 4 0.2 10 95 100
10 4 0.2 10 95 100
15 4 0.2 5 75 95
2 3 0.2 10 50 95
7 3 0.3 95 95 100
12 3 0.2 25 95 95
13 3 0.3 50 95 95
4 2 0.2 10 25 25
5 2 0.2 5 75 75
11 2 0.2 25 50 75
14 2 0.3 50 75 75
3 1 0.2 10 25 75
6 1 0.3 95 95 100
9 1 0.2 10 50 75
16 1 0.2 5 75 75




Atodiad II: Data ar faint cnydau ac ansawdd, Ty’n yr Helyg

Nifer a
daflwyd
¢ (pydredd
<40mm 40 - 65mm 65—-70mm >70mm Cyfanswm meddal)
Plot Rhif 1 14.35
0.80 10.20 2.68 0.68 6
Triniaeth 4
Plot Rhif 2 12.30
1.00 10.00 0.80 0.50 7
Triniaeth 3
Plot Rhif 3 13.20
1.20 8.80 1.00 2.20 15
Triniaeth 1
Plot Rhif 4 13.83
0.90 9.20 1.00 2.73 20
Triniaeth 2
Plot Rhif 5 10.25
1.10 7.90 0.00 1.25 4
Triniaeth 2
Plot Rhif 6 6.90
1.10 5.80 0.00 0.00 17
Triniaeth 1
Plot Rhif 7 6.23
1.13 5.10 0.00 0.00 17
Triniaeth 3
Plot Rhif 8 9.40
0.70 7.30 0.00 1.40 17
Triniaeth 4
Plot Rhif 9 11.20
1.30 8.80 0.00 1.10 18
Triniaeth 1
Plot Rhif 10 11.90
1.00 8.90 1.40 0.60 10
Triniaeth 4
Plot Rhif 11 11.25
0.90 8.80 0.20 1.35 12
Triniaeth 2
Plot Rhif 12 13.40
1.50 10.50 0.00 1.40 12
Triniaeth 3
Plot Rhif 13 8.10
0.80 6.40 0.20 0.70 8
Triniaeth 3
Plot Rhif 14 6.10
1.20 4.90 0.00 0.00 6
Triniaeth 2
Plot Rhif 15 11.90
0.70 8.20 1.30 1.70 5
Triniaeth 4
Plot Rhif 16 8.55
0.60 6.50 0.40 1.05 6
Triniaeth 1
Cyfanswm 15.93 127.30 8.98 16.66 168.86 180.00




Atodiad lll: Data ar gynnydd clwy tatws, Henfaes

Data Craidd
Triniaeth % dail heintiedig

07- 14- 18- 23- 12-

Awst Awst Awst Awst Medi

Rheolydd 0.1 30 85 95 100
Rheolydd 1 20 50 70 95
Rheolydd 15 35 55 85 100
Rheolydd 20 60 70 95 100
Hederin 0.01 1 8 40 95
Hederin 1 15 20 50 95
Hederin 1 20 25 55 100
Hederin 0.1 20 25 30 85
OptYD 0.01 5 10 50
OptYD 0.01 0.1 1 5 65
OptYD 0.1 5 20 75
OptYD 0.1 2 5 20 50
H+O 0.01 0.1 1 10 45
H+O 0 0.1 3 10 25
H+O 0.1 2 5 20 50
H+O 0.1 1 3 15 50
Ffwngleiddiad 0.01 5 10 55 50
Ffwngleiddiad 0 0.1 1 7 35
Ffwngleiddiad 0.01 15 20 80 80
Ffwngleiddiad 0.1 3 10 45 55




Atodiad IV: Data ar faint cnydau ac ansawdd, Henfaes

Pydredd | Cloron
Rhif y meddal | heintiedig
Bag Triniaeth Cnwd/ plot (kg) (Nifer) (Nifer)
Gradd Gradd

<45mm >45mm Cyfanswm

11 | Rheolydd 3.6 10.4 14 1
18 | Rheolydd 3.1 26.6 29.7

20 | Rheolydd 4.1 20.1 24.2 3
1 | Rheolydd 3.1 12.1 15.2
2 | a-hederin 2.8 8.5 11.3

6 | a-hederin 35 16.2 19.7 1

14 | a-hederin 3.3 13.1 16.4 10

15 | a-hederin 2.3 12.8 15.1 5

9| Opt-YD 2 21 23 1
10 | Opt-Y D 34 17.6 21
12 | Opt-Y D 3 15.2 18.2
19 | Opt-Y D 2 17.6 19.6
5| a-h+ OYD 3 19.5 22.5
7 | a-h + OYD 34 16.8 20.2
16 | a-h + OYD 3.8 14.5 18.3
17 | a-h + OYD 2.6 17.1 19.7

13 | Ffwngleiddiad 3.5 13.1 16.6 1
3 | Ffwngleiddiad 3.1 11.1 14.2
4 | Ffwngleiddiad 2.1 9.8 11.9
8 | Ffwngleiddiad 2.6 20.3 22.9




